BOLETIN OFICIAL DEL ESTADO

Suplemento en lingua galega ao num. 328 Xoves 17 de decembro de 2020

Sec. I.

I. DISPOSICIONS XERAIS

XEFATURA DO ESTADO

16345 Lei organica 2/2020, do 16 de decembro, de modificaciéon do Cédigo penal
para a erradicacion da esterilizacion forzada ou non consentida de persoas
con discapacidade incapacitadas xudicialmente.

FELIPE VI
REI DE ESPANA

Saiban todos os que a viren e a entenderen que as Cortes Xerais aprobaron e eu
sanciono a seguinte lei organica:

PREAMBULO

A Convencién sobre os dereitos das persoas con discapacidade foi aprobada no
ano 2006, ratificada posteriormente por Espafia, e entrou en vigor no ano 2008. No seu
articulado, a Convencion recolle unha serie de artigos especificos sobre os dereitos das
persoas con discapacidade en relacién coa formacion dunha familia, dun fogar, ser pais e
nais e as suas relacions persoais. En concreto, o seu artigo 23.1 recolle o seguinte:

«Artigo 23. Respecto do fogar e da familia.

1. Os Estados parte tomaran medidas efectivas e pertinentes para por fin a
discriminacion contra as persoas con discapacidade en todas as cuestions relacionadas co
matrimonio, a familia, a paternidade e as relacions persoais, e lograr que as persoas con
discapacidade estean en igualdade de condicidons coas demais, co fin de asegurar que:

a) Se recofieza o dereito de todas as persoas con discapacidade en idade de
contraer matrimonio a casar e a fundar unha familia sobre a base do consentimento libre
e pleno dos futuros conxuxes.

b) Se respecte o dereito das persoas con discapacidade a decidir libremente e de
maneira responsable o nimero de fillos que queren ter e o tempo que debe transcorrer
entre un nacemento e outro, e a ter acceso a informacién, educacion sobre reproducion e
planificaciéon familiar apropiados para a sua idade, e se ofrezan os medios necesarios que
lles permitan exercer eses dereitos.

c) As persoas con discapacidade, incluidos os nenos e as nenas, mantefian a sua
fertilidade, en igualdade de condicions coas demais.»

Non obstante, o recollido neste artigo non ten total vixencia no noso pais. En Espafia,
ainda en dia de hoxe, séguese a practicar a denominada «esterilizacion forzosa ou non
consentida» a persoas con discapacidade ou incapacitadas xudicialmente. Asi o permite o
noso Caédigo penal no seu artigo 156:

«Artigo 156.

Non obstante o disposto no artigo anterior, o consentimento valido, libre, consciente e
expresamente emitido exime de responsabilidade penal nos supostos de transplante de
organos efectuado consonte o disposto na lei, esterilizaciéns e cirurxia transexual
realizadas por facultativo, salvo que o consentimento se obtivese viciadamente, ou
mediante prezo ou recompensa, ou o outorgante sexa menor de idade ou careza
absolutamente de aptitude para prestalo, caso en que non sera valido o prestado por estes
nin polos seus representantes legais.

Non sera punible a esterilizacién acordada por érgano xudicial no caso de persoas que
de forma permanente non poidan prestar de ningun xeito o consentimento a que se refire
o paragrafo anterior, sempre que se trate de supostos excepcionais nos cales se produza
grave conflito de bens xuridicos protexidos, co fin de salvagardar o maior interese do
afectado, todo iso consonte o establecido na lexislacion civil.»

A permanencia desta posibilidade legal no dereito nacional, mais dunha década
despois da entrada en vigor do Tratado internacional das persoas con discapacidade,
constitie unha grave anomalia en termos de estritos dereitos humanos. Que o noso
Estado siga permitindo que se vulneren os dereitos das persoas con discapacidade por
mitos tales como «o ben da familia», «a incapacidade das mulleres con discapacidade
para seren nais» ou «polo seu ben» atenta directamente contra o artigo 23 da Convencién.

Cabe destacar que a Convencion xa recofiece na alinea q) do seu preambulo que as
mulleres e as nenas con discapacidade adoitan estar expostas a un risco maior, dentro e
féra do fogar, de violencia, lesidns ou abuso, abandono ou trato neglixente, malos tratos
ou explotacion.

Ademais, no seu artigo 6, relativo as mulleres e nenas con discapacidade, sublifia que
os Estados parte recofiecen que as mulleres e nenas con discapacidade estan suxeitas a
multiples formas de discriminacion e, a ese respecto, adoptaran medidas para asegurar
que poidan gozar plenamente e en igualdade de condiciéns de todos os dereitos humanos
e liberdades fundamentais.

A pesar destas apreciacions e acordos internacionais, o Comité sobre os dereitos para
as persoas con discapacidade, na sua observacion xeral n.° 1, confirma que as mulleres
con discapacidade estan suxeitas a altas taxas de esterilizacién forzosa e que, a miudo,
se lles nega o control da sua saude reprodutiva e a toma de decisions, ao supor que non
son capaces de consentir o sexo.

Na sua observacion xeral n.° 3 sobre mulleres e nenas con discapacidade indicase
que algunhas formas de violencia, explotacidon e abuso poden considerarse tratos ou
penas crueis, inhumanos ou degradantes e unha vulneracién de diversos tratados
internacionais de dereitos humanos. Entre elas cabe citar: o embarazo ou a esterilizacion
forzada realizada baixo coercidn, ou de maneira involuntaria, e todos os procedementos e
as intervencions médicas realizadas sen o consentimento libre e informado, incluidos os
relacionados coa anticoncepcién e co aborto.

A anticoncepcion e a esterilizacion forzosa tamén poden dar lugar & violencia sexual
sen a consecuencia do embarazo, especialmente no caso das mulleres con discapacidade
psicosocial ou intelectual, das mulleres internadas en centros psiquiatricos e noutras
instituciéns e das mulleres privadas de liberdade.

Neste sentido, o Comité recoméndalles aos Estados parte que combatan a
discriminaciéon multiple que padecen as mulleres con discapacidade mediante a
derrogacion das leis, politicas e practicas discriminatorias que impiden que as mulleres
con discapacidade gocen de todos os dereitos consagrados na Convencién; a prohibicién
da discriminacion baseada no xénero e na discapacidade e nas suas formas
interseccionais; e a tipificacion como delito da violencia sexual contra as nenas e as
mulleres con discapacidade e a prohibicion de todas as formas de esterilizacion forzosa.

Por tanto, os Estados que ratificaron a Convencién sobre os dereitos das persoas con
discapacidade tefien a obrigacion de respectar, protexer e facer efectivo o dereito de todas
as persoas con discapacidade a igualdade e a non discriminacion. Nese sentido, os
Estados parte deben absterse de toda accion que discrimine as persoas con discapacidade.
En particular, deberan modificar ou derrogar leis, regulamentos, costumes e practicas
existentes que constitian discriminacién contra esas persoas. O Comité deu a miudo
exemplos diso, por exemplo: leis de tutela e outras normas que vulneran o dereito &
capacidade xuridica; leis de saude mental que lexitiman a institucionalizacién forzada e a
administraciéon forzada de tratamentos, que son discriminatorias € se deben abolir; e a
esterilizacion de mulleres e nenas con discapacidade sen o seu consentimento.

Cabe sinalar que a esterilizacion forzada é unha practica mas estendida do que a
opinién publica considera. Segundo datos do Consello Xeral do Poder Xudicial, na ultima
década practicaronse en Espafia mais dun milleiro de esterilizaciéns forzadas, a maioria
delas en mulleres. S6 no ano 2016 o CERMI, baseandose en datos oficiais, sinala que
houbo 140 casos, dandose 865 casos mais entre os anos 2005-2013.

Asi mesmo, cabe sublifiar o artigo 39 do Convenio do Consello de Europa sobre
prevencion e loita contra a violencia contra as mulleres e a violencia doméstica (Convenio
de Istambul), en vigor en Espafia desde 2014, que prohibe expresamente as esterilizacions
forzadas.

Nacioéns Unidas, a través do Comité de Dereitos das Persoas con Discapacidade, xa
recomendou oficialmente, no ano 2011, ao Reino de Espafia a acomodacién do seu
ordenamento interno (Cédigo penal) neste punto, para que non se vulnerase esta garantia.

Debido a esta inaccion das sucesivas administracions, da necesidade de mellorar a
proteccion dos dereitos das nenas e mulleres con discapacidade e de defender dereitos
basicos das persoas con discapacidade, é preciso que a esterilizacion forzosa ou non
consentida se deixe de practicar en Espana.

Artigo Unico. Modificacion da Lei organica 10/1995, do 23 de novembro, do Cédigo penal.

Suprimese o paragrafo segundo do artigo 156 da Lei organica 10/1995, do 23
de novembro, do Cédigo penal.

Disposicion derrogatoria unica. Derrogacion normativa.

Queda derrogada a disposicion adicional primeira da Lei organica 1/2015, do 30 de marzo,
pola que se modifica a Lei organica 10/1995, do 23 de novembro, do Cédigo penal.

Disposicion transitoria unica. Procedementos en curso.

Os procedementos que, consonte o establecido na disposicion adicional primeira da
Lei organica 1/2015, do 30 de marzo, pola que se modifica a Lei organica 10/1995, do 23
de novembro, do Cadigo penal, estivesen en tramite ou tramitados pero non executados
no momento da entrada en vigor desta lei organica quedaran sen efecto e a persoa
obxecto deles recuperara a plena liberdade de decision respecto de someterse ou non ao
tratamento médico.

Disposicién derradeira primeira. Disposiciéns con caracter de lei ordinaria.

Tefen caracter de lei ordinaria a disposicion transitoria Unica e a disposicion derradeira
terceira.

Disposicion derradeira segunda. Titulo competencial.

Esta lei ditase ao abeiro do disposto no artigo 149.1.6.2 da Constitucion, que lle atribue
ao Estado a competencia exclusiva sobre lexislacion penal.

Disposicion derradeira terceira. Adaptacion normativa.

O Goberno remitiralles as Cortes Xerais un proxecto de lei de modificaciéon da
Lei 41/2002, do 14 de novembro, basica reguladora da autonomia do paciente e de dereitos
e obrigas en materia de informacion e documentacion clinica, e da Lei organica 2/2010,
do 3 de marzo, de saude sexual e reprodutiva e da interrupcion voluntaria do embarazo, co
obxectivo de reforzar que as persoas con discapacidade que precisen de apoios humanos
e materiais, incluidos os tecnoldxicos, conten coa informacion necesaria e a documentacion
clinica en formatos, canles e soportes accesibles para que a decisidon que adopten na sua
calidade de pacientes sexa libre e informada, e para reforzar a obrigacion dos poderes
publicos de garantir o dereito & saude sexual e reprodutiva das persoas con discapacidade.

Disposicién derradeira cuarta. Entrada en vigor.

A presente lei entrara en vigor o dia seguinte ao da sua publicacion no «Boletin Oficial
del Estado».

Por tanto,
Mando a todos os espaniois, particulares e autoridades, que cumpran e fagan cumprir
esta lei organica.

Madrid, 16 de decembro de 2020
FELIPE R.

O presidente do Goberno,
PEDRO SANCHEZ PEREZ-CASTEJON

